राष्ट्रीय पर्यावरण युवा संसद (NEYP)-2026 के चौथे चरण में पशु चिकित्सा विज्ञान महाविद्यालय, लाला लाजपत राय पशु चिकित्सा एवं पशु विज्ञान विश्वविद्यालय की लुवास की छात्रा अक्षिता कोल का चयन
	एन.ई.वाई.पी. एक प्रतिष्ठित कार्यक्रम है, जो पर्यावरणीय चुनौतियों से निपटने के लिए विभिन्न पृष्ठभूमि के युवाओं को एक साथ लाता है। यह कार्यक्रम स्टूडेंट्स फॉर डेवलपमेंट (एसएफडी) और पर्यावरण संरक्षण गतिविधि संगठन द्वारा आयोजित किया जाता है तथा विश्वविद्यालय अनुदान आयोग (यूजीसी), पर्यावरण, वन एवं जलवायु परिवर्तन मंत्रालय तथा युवा मामले एवं खेल मंत्रालय द्वारा समर्थित है। इस प्रतियोगिता का उद्देश्य छात्रों को जागरूक बनाना और पर्यावरण संरक्षण में उनकी सक्रिय भागीदारी सुनिश्चित करना है। प्रणवायु क्लब लुवास की अध्यक्ष डॉ. दीपिका ने बताया कि लुवास के आदरणीय कुलपति के मार्गदर्शन में क्षेत्रीय स्तर की प्रतियोगिता के लिए छात्रों के चयन हेतु एक ऑनलाइन वाक् कौशल प्रतियोगिता आयोजित की गई और पशु चिकित्सा विज्ञान महाविद्यालय तथा डेयरी विज्ञान एवं प्रौद्योगिकी महाविद्यालय के 10 छात्रों का चयन किया गया।
	क्षेत्रीय स्तर (हरियाणा और राजस्थान) की भाषण प्रतियोगिता,  3 दिसंबर को एनआईएमएस विश्वविद्यालय, जयपुर द्वारा ऑनलाइन मोड के माध्यम से आयोजित की गई थी। कार्यक्रम में हरियाणा और राजस्थान क्षेत्र के 200 चयनित छात्रों ने भाग लिया। सभी छात्रों ने इस कार्यक्रम में उत्साहपूर्वक भाग लिया और कॉलेज ऑफ वेटरनरी साइंसेज से बी.वी.एस.सी. एवं ए.एच. चौथे वर्ष की हमारी एक छात्रा अक्षिता कोल को राष्ट्रीय स्तर की प्रतियोगिता के लिए अंतिम दौर के लिए चुना गया है। राष्ट्रीय पर्यावरण युवा संसद का अंतिम दौर फरवरी में नागपुर में होगा। विश्वविद्यालय के कुलपति डॉ. विनोद कुमार वर्मा, छात्र कल्याण निदेशक डॉ संदीप गुप्ता और पशुचिकित्सा विज्ञान महाविद्यालय के अधिष्ठाता डॉ.मनोज कुमार रोज ने प्रतिभागी छात्रा को बधाई दी और अंतिम प्रतियोगिता के लिए शुभकामनाएं दीं।

